
Bajrang Bali Meri Naav Chali
Meri Naav Ko Paar Laga Dena
Mujhe Rog Ne Shok Ne Rok Liya
Santap Hriday Ka Mita Dena
Bajrang Bali Meri Naav Chali………….

Main Daas To Aapka Janm Se Hoon
Balak Aur Shishya Bhi Dharm Se Hoon
Besharm Vimukh Nij Karm Se Hoon
Chitt Se Mera Dosh Bhula Dena
Bajrang Bali Meri Naav Chali………….

Nirbal Garib Aur Deen Hoon Main
Nij Karm Kiya Gatisheel Hoon Main
Balveer Tere Aadheen Hoon Main
Meri Bigdi Baat Bana Dena
Bajrang Bali Meri Naav Chali………….

Bal Deke Mujhe NIrbhay Kar Do
Yash Shakti Meri Akshay Kar Do
Mera Jeevan Amritmay Kar Do
Sanjeevan Lyay Pila Dena
Bajrang Bali Meri Naav Chali………….

Karunanidhi Naam To Aapka Hai
Sharnagat Radheshyam Bhi Hai
Chhota Sa Hai Ek Kaam Mera
Shri Shyam Se Mohe Mila Dena
Bajrang Bali Meri Naav Chali………….

